COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN RHITHIOL DROS ZOOM AM 7.30 O’R GLOCH  02.03.21
3.1  YMDDIHEURIADAU

Cyng. John Ellis Williams, John Ceri Evans,  Sion Ifor Williams, Meinir Thomas.

3.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Edward Williams, Kathleen Aikman,   Mike Tregenza , Steffan  Chambers, Eryl Jones-Williams.

Cyn cychwyn cyfarfod swyddogol  y  Cyngor croesawodd y Cadeirydd Mr. Ben Cartwright i’r cyfarfod i drafod cyswllt ffibwr yn y pentref. Datganodd Mr. Cartwright ei fod wedi siarad hefo Openreach ynglyn a uwchraddio y cyswllt o gwmpas yr ardal. Mae talebau ar gael i uwchraddio 280 o dai sydd yn gymwys a mae y talebau hyn ar gael i gartrefi preswyl a busnes a mae Llywodraeth Cymru yn dyblu gwerth y talebau hyn mewn ardaloedd gwledig. Fe ranodd Mr. Cartwright  sgrin gyda’r Aelodau a oedd yn dangos sut byddai hyn yn gweithio ag hefyd fe ddatganodd bod Menter Mon wedi agor tudalen we heddiw.  Yr unig bryder oedd y byddai y cyllid yn gorffen diwedd Mawrth cyn i un newydd ddechrau yn y flwyddyn ariannol nesa. Fe ddiolchodd y Cadeirydd i Mr. Cartwright am annerch y cyfarfod.
Cyn cychwyn cyfarfod swyddogol y Cyngor datganodd y Cyng. Michael tregenza bod rhai o aelodau y cyhoedd wedi bod yn gofyn a oedd y cyfarfod zoom yn cael ei recordio. Ar ol trafodaeth cytunwyd i gychwyn recordio cyfarfodydd zoom o’r Cyngor Cymuned.

3.3  CYHOEDDIADAU Y CADEIRYDD
Ar ran y Cyngor dymunodd y Cadeirydd wellhad buan i bawb o’r gymuned a oedd mewn ysbyty.
3.4   COFNODION
Derbyniwyd cofnodion o gyfarfod  Chwefror 2il 2021 fel rhai cywir. 

3.5  MATERION YN CODI O’R COFNODION

Nid oedd dim materion yn codi o’r cofnodion.
3.6  DATGAN BUDDIANT
Fe wnaeth y Cyngor fel corff ddatgan buddiant yn cais cynllunio cae chwarae Llidiart, Dyffryn Ardudwy oherwydd y nhw yw y perchnogion o’r cae ag hefyd a roddodd y cais i mewn.

Fe wnaeth y Cyngor fel corff ddatgan buddiant yn cais cynllunio neuadd bentref, Dyffryn Ardudwy oherwydd eu bod yn Ymddiredolwyr y neuadd bentref.

3.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams –  ‘Roedd mwyafrif o gyfarfodydd zoom Gwynedd yn Chwefror yn golygu y gyllideb am 2021-2022 a’r cynnig i gynnyddu treth cyngor ar gartrefi gwyliau, ail gartrefi a cartrefi gwag. ‘Roedd argymhelliad dylai y levi aros ar 50% ychwanegol gyda ddim  lwfans, ond yn mi Rhagfyr fe benderfynodd y Cyngor llawn i basio y mater yn nol i’r Cabinet gyda argymhelliad dylai y lefi gael ei ddwblu i 100%. Rhwng Ionawr a Chwefror penderfynnodd y Cyngor gysylltu gyda’r cyhoedd a gofyn am eu sylwadau. Bydd adroddiad llawn ar yr ymgynghoriad yn cael ei gyflwyno i’r Cyngor llawn ar y 4ydd o Fawrth. Mae yna  hollt ymysg y cyhoedd gyda mwyafrif y bobl sydd yn berchen ar eiddo o’r fath yn erbyn y cynnig a rheini sydd yn cefnogi y cynnydd oedd gan bobl oedd nid yn berchen ar eiddo o’r fath. Mae Cyngor Tref Bermo wedi cynhyrchu adroddiad ar ail eiddo, eiddo gwyliau a cartrefi gwag a talu i gwmni i ddod ag adroddiad allan. Os oes rhywun eisiau copi ‘rwyf yn siwr bod gan y Clerc gopi, ond oes does dim byddaf yn gallu anfon yr adroddaid ymlaen. Fe adroddais mis diwethaf ar y cyfarfodydd a fynychais ynglyn a treth cyngor ar argymhelliad o 3.7% o gynnydd er mwyn cyfro gwasanaethau cymdeithasol, cyflog athrawon ag apwyntio OT’s newydd yn cael ei argymell a bydd y penderfyniad yn cael ei wneud ar y 4ydd o Fawrth. ‘’Rwyf ar ddeallt bod taliadau parcio ceir yn mynd i godi a mae tal ychwanegol am barcio yn 

Bermo gyda % yn mynd i’r Cyngor Tref. Mae Cynghorwyr wedi cael clywed os ydynt eisiau cyllideb llai yna fydd yn rhaid iddynt ddangos i’r Cyngor sut all y Cyngor leni y diffyg. Mewn un o’r cyfarfodydd rheilffordd a gymerias rhan ynddynt ‘roedd gwybodaeth bod trenau ar ddydd Sul 7, 14 a 21 yn cael eu canslo rhnwg Machynlleth a Tywyn. Nid yw wedi ei wneud yn glir os bydd trenau yn rhedeg rhwng Tywyn a Pwllheli a bydd teithwyr yn gorfod checio gyda Trafnidiaeth i Gymru. Ddim trenau ar lein y Cambrian a lein Aberystwyth ar ddydd Sadwrn y 27ain a Sul yr 28ain o Fawrth. Mae rhai trenau yn cael eu canslo ar fyr rybudd felly mae yn bwysig i checio cyn defnyddio y trenau. Fe aeth plant oedran 3-7 yn nol i’r ysgol gynradd lleol yr wythnos diwethaf. Does dim dyddiad penodedig i plant oedran 7-11 er bod Mawrth 15ed wedi cael ei grybwyll yn darostynedig ar achosion COVID 19. Mae Pennaeth Ysgol Ardudwy yn cysylltu gyda rhieni a disgyblion a mae holiaduron rheolaidd ar wahanol bynciau yn cael eu anfon allan. Mae Llywodraethwyr Ysgol yn gorfod cwblhau rhestr o’i buddiant ariannol ag hefyd holiadur ar eu sgiliau. ‘Roedd  achosion o COVID 19 yn Ysbyty Gwynedd yn Bangor a gwybodaeth bod yna 75 o gleifion gyda 49 o achosion cadarnhaol yn cael ei rhyddhau ar ol cinio ar yr 22ain o Chwefror. Mae mwyafrif o bobl yn meddwl bod y torriad wedi digwydd cyn hynny a bod GIC Betsi yn hwyr yn gwneud y cyhoeddiad yn gyhoeddus. Mae yr amrywiolyn “Kent” COVID 19 yn cylchdroi yn Gogledd Gorllewin Cymru gyda  achosion yn Gwynedd, Ynys Mon a Conwy, yn enwedig yn Llanrwst a Bangor yn uwch na ardaloedd eraill. Mae yr amrywiolyn “Kent” yn lledenu yn mwy hawdd. Mae Dyffryn Ardudwy LL44 a Talybont LL43 yn cael eu cynnwys yn GIC Harlech a Llanbedr statiau, pan mae Dyffryn a Talybont yn cael eu cynnwys yn ardal Dolgellau/Bermo gyda y timoedd Olrhain, Profi a Gwarchod Gwynedd. ‘Rwyf wedi cael gwybod bod penderfyniad pwyllgor y neuadd bentref i osod arwyddion parcio anabl mewn llain ar faes parcio y neuadd bentref ag i gau y maes parcio o fewn eu hawliau i wneud hyn. ‘Roeddwn yn cael adroddiadau  anghyson ag awgrymais bod y Swyddog Cydraddoldeb ag Anabledd Gwynedd yn beirniadu ar y mater a mae hi wedi rhoi gwybod i’r pwyllgor ei darganfyddiad ar y sail bod  maes parcio y neuadd bentref yn un preifat. Mater arall sydd yn achosi pryder yn lleol yw cyflymder band eang ar angen am ffibwr cyflym. Pobl sydd angen mynd ymlaen a cynllun yn annerch y Cyngor. Mae ardal arall ger Bennar lle mae problemau yn cael ei orchwilio gan Openreach. Mae adran Economi Gwynedd wedi bod yn helpu fi i geisio mynd trwy i’r rhai sydd yn penderfynnu. Mae David Hughes a oedd yn PCSO lleol am flynyddoedd lawer wedi gorffen a dwi yn meddwl dylem fel Cyngor Cymuned ddiolch iddo am ei waith yn ein cymuned dros sawl blwyddyn, ‘roeddwn wastad yn ei weld yn gynorthwyol iawn. Ein PCSO’s yn nawr yw 
Elliw Williams a Shannon Hopcroft. Mae Gwynedd wedi cael awdurdod i fenthyg £15 miliwn i brynnu tai i’w gosod i deuluoedd ar y rhestr aros. Oherwydd bod diffyg tai cymunedol yn ein ardal, mae y mwyafrif o eiddo yn fyngalos i’r henoed, nid oes llawer o deuluoedd ifanc yn rhoi eu henwau i lawr am dy cymunedol ag o ganlyniad mae datblygiad tai newydd yn cael eu hadeiladu yn Pwllheli, Dolgellau a Tywyn a does dim rhagor o restr aros. Bydd rhaid i fobl lleol gael eu hannog i rhoi eu henwau i lawr ar y rhestr aros tai. Y rhifau o eiddo yn Dyffryn Ardudwy a Talybont sydd yn talu premiwm ail gartref yw 79, mae yna 47 o eiddo yn cael eu defnyddio i dai gwyliau a 22 o rhain yn dai gwag amser hir yn y ward. Cllr Eryl Jones-Williams, 01341 242758 07340035378. e,joneswilliams@btinternet.com  neu Cynghorydd.eryljones-williams@gwynedd.llyw.cymru
3.8  CEISIADAU CYNLLUNIO 
Newid defnydd tir o gae chwarae i faes parcio gyda 16 o lefydd parcio - Cae Chwarae Llidiart, Dyffryn Ardudwy(NP5/58/598B)

‘Roedd yn rhaid i’r Cyngor ddatgan diddordeb yn y cais uchod oherwydd maen’t hwy oedd yn gwneud y cais fel perchnogion y cae chwarae.
Newidiadau i‘r fynedfa blaen a gosod dwy ffenestr newydd ar y drychiad blaen - Neuadd Bentref, Dyffryn Ardudwy (NP5/58/474B)
‘Roedd yn rhaid i’r Cyngor ddatgan diddordeb yn y cais uchod oherwydd eu  bod yn Ymddiredolwyr ar y neuadd.

Ymadael a 14 llain campio a gosod 9 llain carafán deithiol ynghyd a thirlunio (Cais diwygiedig) - Murmur-yr-Afon, Dyffryn Ardudwy(NP5/58/199S)
Cefnogi y cais hwn am bod yr Aelodau o’r farn y bydd hyn o fudd I’r economi lleol ag hefyd yn llai neweidiol I’r llain tir na pabell.







633......................................Cadeirydd
3.9  MATERION YN CODI
A    Cynllun Cyllideb
Adroddwyd bod £37,909.98 wedi cael ei wario ers cychwyn y flwyddyn ariannol newydd, a bod hyn yn £13,590.55 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod amryw o daliadau eraill sydd heb gael eu talu allan eleni , neu mae eu cyfanswm yn llai na beth sydd wedi cael ei glustnodi yn y gyllideb am y flwyddyn. 
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim byd pellach i’w adrodd ynglyn ar Grwp uchod.
C   Neuadd Bentref
Fe hysbysodd y Cyng. Steffan Chambers  Aelodau y Cyngor ei fod wedi ymddiswyddo fel Ymddiredolwr a cynrychiolydd y Cyngor ar bwyllgor y neuadd bentref a cytunwyd i drafod y mater hwn ymhellach mis nesa. Fe adroddodd y Cadeirydd bod ef ar Is-Gadeirydd wedi cynnal cyfarfod brys gyda Mr. Mick Tibbetts a Mr. Derek Haywood ynglyn ar ffaith bod llun y diweddar Mr. Meirion Williams ar tapestri wedi cael eu tynnu i lawr. Fe ymddiheurodd Mr. Tibbetts a Mr. Haywood eu bod heb gysylltu gyda’r Cyngor Cymuned yn gyntaf cyn cymeryd y cam yma ond fydd y llun ar tapestri nawr yn cael eu arddangos mewn lle mwy priodol yn y neuadd. Cafwyd wybod bod y cadeiriau yn yr ystafell bwyllgor wedi cael eu gwerthu oherwydd eu cyflwr a bod rhai newydd wedi cael eu archebu sydd yn gallu cael eu storio sydd yn galluogi i fwy o ddefnydd gael ei wneud o’r ystafell bwyllgor.
D   Datblygu Maes Parcio
Adroddodd y Cadeirydd  bod y cais cynllunio ynglyn ar datblygiad uchod wedi cael ei gyflwyno i’r Parc Cenedlaethol ag hysbysodd y Clerc yr Aelodau bydd y penderfyniad unwaith yn rhagor yn mynd i gael ei wneud o dan pwerau  dirprwyedig. Fe gytunwyd bod y Cyng. Eryl Jones Williams yn e-bostio Mr. Aled Lloyd, Swyddog Cynllunio yn gofyn i’r cais gael ei glywed gan aelodau o’r pwyllgor cynllunio llawn ar penderfyniad yn cael ei wneud ganddynt.
E   Gardd Pen y Bont
Fe eglurodd y Cadeirydd ei fod wedi cymeryd y penderfyniad i beidio a gofyn am denderau i gario y gwaith allan oedd ei angen yn y safle uchod oherwydd pam yr oedd wedi cyfarfod Mr. Meirion Evans ar y safle ‘roedd y pris am gario allan y gwaith wedi ei gytuno a bod Mr. Evans wedi cychwyn ar y gwaith yn syth a bod y gwaith yn nawr wedi ei gwblhau. Fe gytunodd pawb gyda’r penderfyniad oedd y Cadeirydd wedi ei gymeryd ag hefyd yn cytuno bod y gwaith o safon uchel.
F  Parcio Ceir

Fe ddatganodd y Cyng. Michael Tregenza bryder bod gymaint o geir yn parcio yn maes parcio ffordd stesion ag hefyd i lawr ffordd stesion yn ddyddiol ag yn gofyn a fyddai yn bosib i gael  gwybod a oedd gan Huws Gray  ddarpariaeth yn eu cais cynllunio am barcio ceir ar y safle oherwydd bod mwyafrif o’r ceir sydd yn parcio yn y ddau leoliad yn weithwyr Huws Gray. Fe nodwyd bod maes parcio y neuadd bentref yn nawr wedi cael ei drwsio a bod rhai o’r cyhoedd yn cwyno ei fod wedi cau.  Datganodd y Cadeirydd  ei fod wedi gwneud ymholiadau ynglyn a hyn a bod gan bwyllgor y neuadd bentref yr hawl i gau y maes parcio pan mae y neuadd ddim mewn defnydd oherwydd ei fod yn faes parcio preifat. Hefyd mae gan bwyllgor y neuadd bentref fel perchnogion yr hawl i osod arwyddion anabl yn y maes parcio.

G  Prosiect Ffibr Cymunedol Dyffryn Ardudwy 
‘Roedd y mater hwn wedi cael ei ddelio yn gynt yn y noson ond penderfynwyd rhoi cefnogaeth lllawn y Cyngor Cymuned i Mr. Ben Cartwright gyda’r cynllun hwn. Fe hysbysodd y Clerc yr Aelodau bod Mr. Cartwright yn barod wedi anfon e-bost iddi gyda’r wybodaeth perthnasol ar linciau a penderfynwyd i anfon yr e-bost hwn ymlaen i’r Aelodau i gyd.

H  Agor Tenderau Torri Gwair
Adroddodd y Clerc ei bod wedi derbyn 2  tender i mewn i wneud y gwaith uchod. Ar ol trafodaeth cytunwyd bod Mr. Gary Coates o gwmni Evergreen yn cael tender 1 (mynwentydd) a Mr. Gary Martayn o gwmni West Coast Properties yn cael tender 2 a 3 ( llwybrau cyhoeddus, parciau chwarae ag o amgylch y seddi ger Ffordd Ystumgwern, Bro Enddwyn, lawr Ffordd y Llan a Ffordd yr Efail). Hefyd adroddodd y Clerc ei bod wedi derbyn pris gan Mr. Gareth John Williams i dorri a clerio y gwair o amgylch y toiledau yn Talybont ag hefyd i dorri a clerio y gwair yn Parc Morlo ag i dorri a clerio y gwair yn Gardd Penybont a byddai y gwaith o edrych ar ol y pot blodau ger arwydd Talybont yn cael ei gynnwys gyda’r gwaith yn Gardd Penybont ar gwaith gyda’r potiau blodau ger y toiledau yn Talybont.

I   Cyfarfod Un Llais Cymru – 3.2.21
Fe adroddodd y Cadeirydd a’r Cyng. Steffan Chambers eu bod wedi methu mynychu y cyfarfod uchod oherwydd bod ganddynt rwymiadau eraill ar y noson.

3.10  GOHEBIAETH                       
A   Cyngor Gwynedd – Adran Priffyrdd
Wedi derbyn ateb gan yr uchod mewn perthynas a’r cylfat oedd wedi tagu wrth Dolafon, Ffordd Stesion ag yn datgan eu bod wedi ymweld ar safle yn dilyn adroddiad gan drigolyn lleol a bod y cwrs dwr hwn yn rhedeg o’r tiroedd uwchben y pentref ac  mae’r cyfrifoldeb cynnal ar y tirfeddiannwr pan mae’r dwr yn rhedeg trwy ei dir, ond cyfrifoldeb Priffyrdd o fewn terfyn unrhyw ffordd wrth groesi. Yn dilyn eu hymweliad i Dolafon maen’t wedi cytuno i glirio ceg y cylfat sydd ar derfyn Dolafon a Tal y Wern er hwyluso’r sefyllfa yn dilyn y strom.  Mae peth gwaith wedi ei wneud yn torri asglodion coed yn Tal y Wern ac wedi ei gadael ar lan y cwrs dwr sydd ddim yn helpu’r sefyllfa wrth i’r dŵr ei gario i’r cylfat. Bydd y gwaith yma cael ei wneud unwaith byddant  wedi derbyn caniatâd gan y ddau berchennog tir eu bod yn hapus i’r Cyngor cario allan y gwaith y tro hwn.  Yn ychwanegol i hyn, byddant yn hysbysu’r ddau dirfeddiannwr o’i chyfrifoldeb i gynnal y cwrs dwr wrth symud ymlaen wrth nid fydd y Cyngor yn gweithredu ar y safle i’r dyfodol. Petai hyn yn digwydd yn y dyfodol byddant  yn rhoi rhybudd Deddf Priffyrdd ac adennill unrhyw gostau ar y ddau eiddo.

B   Cyngor Gwynedd – Adran Priffyrdd
Wedi derbyn ateb gan Mr. Adrian Williams, Peiriannydd Ardal Meirionnydd ynglyn a parcio ger ystad Penrhiw ag yn datgan mae mater i’r Adran Draffic yn Gaernarfon yw hyn ag ei fod wedi ei drosglwyddo iddynt. Adroddodd  y Clerc ymhellach ei bod wedi derbyn ateb gan Mr. Dylan Jones o’r Adran Draffic yn ei hysbysu byddai Swyddog o’r Adran hyn yn cysylltu yn fuan. ‘Roedd Mr. Francis Sherrington o’r Adran Draffic wedi cysylltu gyda’r Clerc ynglyn ar mater ag yr oedd wedi gofyn iddo gysylltu gyda’r Cyng. Meinir Thomas ar Cyng. Eryl Jones Williams.
C   Mr. Evan Owen 
Adroddodd y Clerc ei bod wedi cael ateb gan yr uchod ynghyd a lluniau ar ol anfon atoch ynglyn ar ffos wedi tagu uwchben ystad dai Wern Fach ag ei fod yn datgan ei fod yn anfon mapiau yn dangos y risc llifogydd i ystad Wern Fach ag hefyd bod y mapiau hyn yn dangos y risc o amgylch Perth y Deri, Tanyfron a Pedair Derwen. Hefyd yn anfon lluniau o’r difrod oedd wedi cael ei wneud i ffordd Tanyfron, y cae ger yr ysgol a Pedari Derwen ag yn datgan am bod y Cyngor wedi derbyn cyfrifoldeb am y cwynion ynglyn a cwrs dwr byddai yn falch os byddai y Cyngor yn cysylltu gyda’r bobl  oedd yn gyfrifol am y llanast hwn. Hefyd wedi cael copi o e-bost oedd wedi ei anfon at y Cadeirydd yn dangos llun o’r wal wedi cwympo i’r ffos ag yn datgan bod rhywun wedi chwalu y wal dan sylw a wedi trespasu ar ei dir. Hefyd yn gofyn am gael gweld zoom o’r cyfarfod  hwn a bob cyfarfod yn y dyfodol.
3.11  ADRODDIAD Y TRYSORYDD
Adroddodd y Trysorydd bod £23,705.39 yn y cyfrif rhedegol, £4,569.35 yn y cyfrif wrth gefn a £100.00 yng nghyfrif y Cadeirydd.

Anfonebau angen eu talu ers y cyfarfod diwethaf
Mrs Annwen Hughes     -  £147.00 (cyflog) + £122.11 costau = £269.11
Mr. M. J. Kerr                -   £450.00 – agor bedd y diweddar Mr. Colin Mead

Mr. M. J. Kerr               -    £450.00 – agor bedd y diweddar Mr. John Gwilym Jones 

Mr. Meirion Evans      -    £600.00 -  lledu mynedfa i Gardd Pen y Bont
Derbyniadau ers y cyfarfod diwethaf

Cyllid a Thollad - £144.89 – ad-daliad T.A.W
Ceisiadau am gymorth ariannol

CFFI Meirionnydd             - £500.00
Radio Ysbyty Gwynedd    - £150.00
Anfonebau wedi eu talu ers y cyfarfod diwethaf

Catrin Soraya Williams – £101.25 - gwasanaeth cyfieithu
Adroddodd y Trysorydd ymhellach ei bod wedi gofyn i Ms Luned Fon Jones o Adran Cyllid, Cyngor Gwynedd a fyddai yn fodlon gweithredu fel Archwiliwr Mewnol y Cyngor eto eleni ag ei bod wedi cytuno i hyn. Cytunodd yr Aelodau i hyn ag hefyd cytunwyd bod y Clerc yn anfon llythyr o apwyntiad iddi. Hefyd cafwyd wybod gan y Trysorydd bod Archwilio Cymru wedi datgan bod y Cyngor yn un o rhai a fydd yn cael archwiliad llawn eleni.

3.12  UNRHYW FATER ARALL
Adroddodd y Cadeirydd bod ef, yr Is-Gadeirydd ar Clerc wedi cynnal cyfarfod yn y fynwent gyhoeddus ar y 4ydd o fis diwethaf er mwyn archwilio y safle yn dilyn y difrod diweddar a oedd wedi cael ei wneud yn dilyn y glaw. Fe gytunwyd bod y beddi a oedd wedi cael eu heffeithio wedi cael eu gwiro i safon dda ag eu bod yn ddiolchgar bod y gwaith hwn wedi cael ei gario allan yn syth. Hefyd ‘roedd pryder wedi cael ei godi bod carreg fedd wedi cychwyn suddo ar un ochor oherwydd y tywydd diweddar ag eu bod wedi cytuno mae cyfrifoldeb y teulu oedd hyn ag i geisio eu lleoli er mwyn tynnu eu sylw i’r mater hwn. Hefyd fe ddatganodd y Cadeirydd ei fod yn mynd i drefnu i’r ffos tu ol i wal y fynwent gael ei glerio.

